
Rob Simkins 
am Llywydd UCM Cymru 

#RobForTheJob

Fy enw i yw Rob Simkins, a dwi'n sefyll i fod yn Llywydd nesaf UCM Cymru.  Mae 2019-20 yn argoeli i fod 
yn flwyddyn heriol i fod yn fyfyriwr yng Nghymru; rhwng yr argyfwng iechyd meddwl, materion tai, 

Brexit, a diwygiadau Cymru gyfan i addysg, nid yw erioed wedi bod yn bwysicach i leisiau myfyrwyr yng 
Nghymru gael eu clywed, er mwyn i ni allu helpu llunio ein cymdeithas.  Etholwch fi i gael UCM Cymru 

sy'n effeithiol, yn effeithlon ac yn ddylanwadol yn ein cymdeithas er mwyn amddiffyn ac ymestyn 
hawliau pob myfyriwr yng Nghymru.

 
Mae iechyd a llesiant meddwl ymysg myfyrwyr yn parhau i fod yn argyfwng, p'un a ydych chi mewn coleg, 

prifysgol neu yn dysgu yn y gweithle fel prentis.  Mae gormod o fyfyrwyr yn dal i fethu cael mynediad i'r cymorth 
sydd ei angen arnynt neu mae'n rhaid iddynt aros am wythnosau neu fisoedd cyn gallu rhannu eu baich gyda 

chymorth proffesiynol.  Mae pleidlais i mi yn bleidlais dros:
Ymgyrch ddiflino ar draws Cymru gyfan am gael gwasanaethau cymorth iechyd a llesiant sy’n hygyrch ac am 

ddim, a bod digon o adnoddau ar eu cyfer, i holl fyfyrwyr Cymru, waeth beth rydych chi'n ei astudio, ble rydych 
chi'n astudio na sut rydych chi'n astudio.

Gwell cysylltiadau rhwng gwasanaethau iechyd lleol a myfyrwyr er mwyn i chi allu cael cymorth y tu allan i 
wythnosau’r tymor neu pan fyddwch chi i ffwrdd o'r coleg neu'r brifysgol; hefyd sector sydd â gwell cysylltiadau 

mewnol, sy’n gweithio gyda'i gilydd i oresgyn iechyd meddwl gwael ymhlith myfyrwyr.
Mwy o waith i'w gwneud yn haws i chi gael mynediad at y cymorth sydd ei angen arnoch yn yr iaith o’ch dewis.

Ymgyrch ar gyfer lefel sylfaenol o gymorth wedi’i chynllunio gan fyfyrwyr, fel bod mwy o fyfyrwyr yn gwybod beth 
yw eu hawliau, a’u bod yn gallu dal eu colegau a'u prifysgolion i gyfrif pan fydd pethau'n mynd o chwith.

Pleidlesio

Mae penderfyniad y DU i adael yr UE yn 2016 yn peri lefelau sylweddol o risg i fyfyrwyr yng Nghymru.  Mae peryg i ni 
golli staff academaidd uchel eu parch ledled y byd, yn ogystal â chyfleoedd i astudio dramor; hyn ynghyd â lefelau 
cynyddol o ddiffyg goddefgarwch a throseddau casineb yn ein cymunedau gan fudiadau'r adain dde eithafol sydd 

wedi magu mwy o hyder yn ddiweddar.  Mae pleidlais i mi yn bleidlais dros:
Ymgyrch ar draws Cymru gyfan dros Bleidlais y Bobl ar unrhyw fargen derfynol yn ymwneud â Brexit. Mae hyn yn 
rhoi'r cyfle i'r ddwy filiwn o bobl ifanc nad oeddent yn gallu pleidleisio yn 2016 i gael eu lleisiau wedi’u clywed ar 

wleidyddiaeth a fydd yn effeithio arnyn nhw fwyaf, a hynny am y cyfnod hiraf.
Addewidion a sicrwydd cadarn gan lywodraethau Cymru a'r DU y caiff cyfleoedd myfyrwyr eu diogelu, waeth beth 

fydd y sefyllfa o ran ymadael.
Brwydr barhaus yn erbyn y trais a'r camwahaniaethu a wynebir gan grwpiau lleiafrifol a’r rheiny sydd â nodweddion 

gwarchodedig yn ein colegau, ar ein campysau ac yn ein cymunedau; oherwydd dylai Cymru fod yn gymdeithas 
gynnes a chroesawgar bob amser, waeth beth fo’ch rhywedd, ethnigrwydd neu rywioldeb.

Iechyd a Llesiant Myfyrwyr

Brexit



"Rwy'n credu mai Rob yw’r olynydd perffaith 
i mi yn rôl Llywydd UCM Cymru.  Mae ei 

wybodaeth am y sector, ynghyd â'i egni a'i 
frwdfrydedd, ymhlith y rhesymau pam y 
byddaf yn pleidleisio #RobForTheJob"

Mae UCM yn mynd drwy gyfnod heriol na welwyd erioed mo’i debyg.  Gyda chymaint o safbwyntiau ac agendâu 
sy'n gwrthdaro, rydw i'n addo helpu myfyrwyr yng Nghymru i weld beth yn hollol sy’n digwydd, a sbarduno ein 

Hundeb Cenedlaethol yng Nghymru a'r DU i ymladd dros y pethau sy’n bwysig i’n haelodau, byddaf yn:
Ymladd i amddiffyn UCM Cymru rhag unrhyw doriadau pellach o ran staff ac adnoddau, fel y gallwn barhau i 

sicrhau buddugoliaethau i fyfyrwyr yng Nghymru.
Ei gwneud yn haws i ni i gyd gael ein lleisiau wedi’u clywed yn y broses o lunio dyfodol UCM, fel ei fod yn sefydlog 
o safbwynt ariannol ac yn gweithio ar y pethau sydd o bwys i ni, a hynny dan arweiniad myfyrwyr ac mewn modd 

democrataidd.
Gweithio i wneud gwasanaethau masnachol UCM, fel TOTUM, yn fwy perthnasol a llwyddiannus, er mwyn rhoi arian 

yn ôl ym mhocedi ein haelodau ac ym mhocedi ein Hundebau Myfyrwyr.
Cynnal y cyfranogiad a helpu i chwalu'r silos yng Nghymru.  Mae llawer o'n myfyrwyr yn wynebu'r un problemau, 

boed mewn AB, AU neu’n brentisiaid; a phan fyddwn ni'n gweithio gyda'n gilydd, rydym yn gwneud ein newidiadau 
yn fwy llwyddiannus a pharhaol.

Mae gormod o fyfyrwyr yn dal i ddioddef yn sgil rhenti cynyddol ac amodau byw gwael.  Dylai eich cartref fod yn lle 
diogel, fforddiadwy a chyfforddus sy'n rhoi'r cyfle i chi fwrw ymlaen â'ch astudiaethau ac i ymlacio.  Nid dyma yw’r 

achos i lawer o fyfyrwyr.  Rwyf yn addo:
Arwain ymgyrch lobïo ledled y wlad, i alw ar Lywodraeth Cymru, Cynghorau Lleol a'r sector ehangach i wneud 

ymrwymiad i ddarparu a sicrhau llety a thai myfyrwyr o ansawdd da sydd hefyd yn fforddiadwy, waeth beth rydych 
chi'n ei astudio, ble rydych chi'n ei astudio na sut rydych chi'n astudio.

Llunio cynghorion a chanllawiau hygyrch ac apelgar i fyfyrwyr ac Undebau Myfyrwyr ynghylch llety a thai, gan 
helpu i gyfeirio myfyrwyr at y cymorth y gallant fod ei angen a chodi ymwybyddiaeth myfyrwyr ynglŷn â thai.
Creu gweithgor cenedlaethol a dan arweiniad myfyrwyr ar dai a llety, gan gadw sianeli cyfathrebu ar agor yn 

barhaus, a sicrhau bod yr ymgyrch yn darparu ar eich cyfer chi a'ch aelodau.

Undeb Cenedlaethol y Myfyrwyr

Tai Myfyrwyr

"Fel Dirprwy Lywydd UCM Cymru, rwy'n credu bod angen arweinydd 
cryf arnom i fynd â ni ymlaen y flwyddyn nesaf, a Rob yn sicr yw’r 
person hwnnw.  Fel cyn-brentis, mae'n bwysig i mi fod arweinydd 

nesaf UCM Cymru yn deall pwysigrwydd llais myfyrwyr mewn colegau 
a phrentisiaethau. Mae gan Rob gryn brofiad o wrando ar AB a 

gweithio gyda nhw, ac felly rwy'n falch o’i gefnogi i fod yn Llywydd 
nesaf y mudiad"


